
గీ. కంటిగొంటమ్మువై మింట గంటక త్రి

    పురచరులఁ గాల్చి కాల్చినబుద్ధ! గుణస

    మృద్ధ! వైకుంఠనాథ! లక్ష్మీసనాథ!

    రక్షణపరాయణుండ! నారాయణుండ!

సీ. కలియుగాంతమున దుష్కరముష్కరతురుష్క

                    చండాలపతితపాషండమండ

    లీమండితాఖండభూమండలముఁ జూచి

                    కమ్రామ్రపర్ణార్ణతామ్రపర్ణి

    తటమున బ్రహ్మవిద్బ్రాహ్మణునకుఁ బట్టి

                    వై పుట్టి యుత్తమాశ్వాధిరూఢుఁ

    డ వయి జోడుఁ దొడిగి డాలు కత్తికమానుఁ

                    బూని పూనిక మీఱఁ బుడమిఁ బుట్టి

గీ. నట్టిదుష్టులఁ బుడమిఁ జెండాడ నున్న

    కలికిమూర్తి! గుణస్ఫూర్తి! కలితశౌర్య

    కీర్తి! వైకుంఠనాథ! లక్ష్మీసనాథ!

    రక్షణపరాయణుండ! నారాయణుండ!



ఈక్రిందిపద్యము లెలకూచి బాలసరస్వతిమహోపాధ్యాయుఁడు రచించెను.




1. మత్స్యావతారము





శా. సాధీయోముఖపూరితోద్యమితతాసత్యోర్ధ్వగోదన్వ ద

    ర్ణోధారాంతరటత్తిమింగిలగిల ప్రోద్ధాననిధ్యానల

    బ్దాధీశప్రభుతాస్వభాగహరణార్థాయాయినాథానుజ

    ప్రాధాన్యాం కవిలోలవాగ్ధృగబట బ్రహ్మన్ స్తుమ స్త్వా మనున్.




2. కూర్మావతారము





శా. ద్యూతంభద్గిరికల్పితావతరణద్యోవాహినీసంగమో

    పాత్తేందూతయనిష్పితౄణజలధిప్రారబ్ధపుత్రోత్సవో

అదనపు షరతులు వర్తించవచ్చు.

